
Ванилиндік қатардың гидроксибензальдегидтері тамақ және парфюмерлік өндірісте иістендіргіш зат немесе хош иістендіргіш ретінде көп қолданылады. Мұндай альдегидтердің маңызды өкілі ретінде ванилин- өсімдіктен жеңіл синтезделеді, сондай- ақ қалдықтары целлюлоза - қағаз өндірісінде (лигнин және сульфолигнин), соның ішінде реакциялық қоспаның негізгі өкілі ретінде оның изомерлері қолданылады (изованилин және ортованилин). Ванилинді бөлуде ион алмасу әдісі өзекті. 
Жұмыстың басты мақсаты - сулы ертіндіден ванилинді бөлудің  мүмкіндіктерін беретін негізділігі жоғары жаңа Суbbеr АХ 400 ионалмастырғышын қолдану.  Анионит Санкт- Петербург қ. ОАО «Синтез» өндіріс орынында синтезделген, бұл жаңа ионит болып саналады, алайда бұрын ванилинді сіңіруі зерттелмеген [1,2].
Сорбциялық процестің басты ерекшелігі – аппаратурасының қарапайымдылығы мен ықшамдылығы, технологиялық операциялар санының аз болуы. Сорбциялық процесс мерзімдік (периодтық) және үздіксіз қарсы ағымдық режимде жүргізіле береді, автоматтандыруға бейім болады, өнімділігі және тиімділігі жоғары сорбциялық және десорбциялық қондырғыларды пайдалануға мүмкіндік береді. Бағалы компонентті сорбциялау тәсілімен өндіру тиімділігі технологиялық орталардан ионитті шығару дәрежесі, ерітіндіге элюирлену жасағаннан кейін серіктес қоспа элементтерінен тазарту және концентрациялау деңгейімен анықталады. 
Осыдан тенологиялық процеске қойылатын негізгі талап - өндірілетін компонент бойынша сыйымдылығы және селективтілігі максималды ионитті таңдау және пайдлаану. Ерітінділерден иондарды алмастыру арқылы ванилинді ажыратып алу бағаналарға салынған шайырлар арқылы ерітіндіні өткізу жүзеге асырылады. Біртіндеп иониттің жоғарғы қабаттары ванилинге қанығып, оны бойына тартқанды тоқтатады. Соның нәтижесінде иондық алмасу жүрген аймақ төмен  қарай жылжи береді. Қалыптасқан процесте сіңірілетін ионның концентрациясы бастапқы мағынасы С=0 ден бастап жоғары көтерілетін ионит қабатының ұзындығы L жұмыс істейтін қабаттың ұзындығы деп аталады. Бағанадағы жұмыс істейтін қабаттың төменгі шекарасы бағананың төменгі жағына жеткенше дейін құрамында ванилин жоқ ерітінді аға береді (1– сурет).

Cурет 1 – Бағанадағы иондық алмасу процесінің сұлбасы;
1 — ванилинге қаныққан ионит; 2 — жұмыс істейтін қабат; 3 — құрамында ванилин жоқ ионит.
Бағанадан шығып жатқан ерітінді құрамында ванилин шыға бастаған кез секіріп өту (проскок) деп аталады. Бағанадан шыққан ванилин концентрациясының өзгеруі бағана арқылы өткізілген сұйықтық көлеміне байланысты графикте шығыс қисық сызығы түрінде бейнеленді (2- сурет ). Шығыстық қисық сызық түріне қарап (дөңес немесе жайдақ) берілген ерітіндіден ванилинді жұтқандағы иониттің кинетикалық сипаттамалары туралы білуге болады. Бұл сызық сондай-ақ, иониттің сыйымдылығын есептеу үшін қолданылады. 

Сурет 2 – Динамикалық режимдегі иондық алмасу процесінің сұлбасының шығыстық қисық сызығы

Иониттің ванилин бойынша сорбциялық сыйымдылығын максималды пайдалану мақсатында ерітіндідегі ионит қабатынан кейінгі ванилиннің концентрациясы бағананы өшірер алдында ерітіндідегі бастапқы концентрациясына тең немесе шамалас болуы тиіс. Сондықтан өндірістік жағдайларда ерітінді ішінен ванилинді  ажыратып алу үшін ерітіндіні бірнеше бағанадан тізбектеулі түрде өткізді. Бүкіл қондырғы жұмысы соңғы бағанада ванилиннің секіріп өтуі орын алғанда бірінші бағанада шайыр толығымен ванилинге қанығатындай, яғни, бірінші бағанадан шыққан ерітіндідегі ванилиннің концентрациясы бастапқы концентрациясына тең болатындай есептеліп ойластырылды. Ионит қабатының жалпы ұзындығы және ерітінділерді үздіксіз өңдеу үшін сорбция – десорбция циклында қолданылатын бағаналар саны ерітіндінің  құрамына және қышқылдылығына байланысты болды.

